
				এই পাতাটির মুদ্রণ সংশোধন করা প্রয়োজন। 
আবার মোহন סיd 3
মিঃ বেকার গভীর মুখে ক্ষণকাল অফিসারটির দিকে চাহিয়া থাকিয়া শঙ্কিত কণ্ঠে কহিলেন, “সর্বনাশ করছেন কি? যদি ইচ্ছে করি তার অর্থ? আমি এখনই, এই মুহুর্তে ওই ভিলা ঘেরাও করতে চাই। আপনি দেখছি, দসু মোহনকে সম্যকরূপে চেনেন না। তার হাসি-মুখ দেখে, তা’র সঙ্গে আহার করে, তা’র সহজ হাস্যপ্রবাহ ভরা কৌতুক কাহিনী শুনে তা’কে একজন সাধারণ মানুষ বলে মনে করেছেন দেখছি। যাই হোক আপনি এই মুহুর্তে হেড কোয়ার্টারে যান এবং অবিলম্বে একটা বাহিনী নিয়ে চলে আসুন। আমি এদের সঙ্গে মোহনের ভিলার অদূরে অপেক্ষা করব।”
“আপনি সে ভিলা চেনেন?” মিঃ বাসু প্রশ্ন করিলেন। অত্যন্ত বিরক্ত কষ্ঠে মিঃ বেকার কহিলেন, “অনর্থক সময় নষ্ট করছেন, মিঃ বাসু। শীঘ্র যান আপনি।” এই বলিয়া তিনি অন্যান্য অফিসারগণের দিকে চাহিয়া পুনশ্চ কহিলেন, “আসুন মুহুর্তের বিলম্ব সর্বনাশকর হবে।”
মিঃ বাসু দ্রুতপদে বাহিরের আসিয়া অশ্বপৃষ্ঠে আরোহণ করিয়া হেড-কোয়ার্টার অভিমুখে ছুটিতে লাগিলেন। মিঃ বেকারও অন্যান্য অফিসারগণের সহিত বাহির হইয়া স্বর্ণ ভিলা অভিমুখে চলিতে লাগিলেন।
ইহার পর প্রায় বিশ মিনিট পরে, একটি সশস্ত্র পুলিস-বাহিনী নিঃশব্দে আগমন করিয়া স্বর্ণ-ভিলাটির তিনদিক ঘিরিয়া ফেলিল। চতুর্থ অর্থাৎ দক্ষিণ দিকে ডাউন-ডেল অবধি মহাশূন্য থাকায়, সেদিকে যাওয়া সম্ভবপর ছিল না।
মিঃ বেকার মিঃ বাসুকে কহিলেন, “যে অফিসার মোহনের ওপর দৃষ্টি রেখেছে, সে কোথায় ?”
মিঃ বাসু চারিদিকে দৃষ্টিপাত করিতে লাগিলেন; কিন্তু কোন স্থানেই অফিসারকে না দেখিয়া উদ্বিগ্ন মুখে কহিলেন, “সর্বনাশ! তাকে দেখছি না যে!”
মিঃ বেকরের মুখ গভীর হইয়া উঠিল। তিনি কহিলেন, “অফিসার আজ
মিঃ বাসুগভীর মুখে কহিলেন, “তিনি গতরত্রের যে অফিসারকে আজ প্রাতে রিলিভ
বলিয়া মিঃ বাসু অদূরে দণ্ডায়মান একজন কনস্টেবলকে ইঙ্গিতে নিকটে আহ্বান করিয়া নতস্বরে অফিসার সম্বন্ধে প্রশ্ন করিলেন। XX
কনস্টেবলটি কহিল, “আমি তাকে সাতটার সময় দেখেছি, হুজুর। তিনি ঐ খানটায় ভিখারীর বেশে বসে বসে হাঁপাচ্ছিলেন। তারপর অন্য কাজে ব্যস্ত হয়ে পড়ি, আর তাকে দেখাননি। মনে করেছিলুম, তার কাজের শেষে তিনি চলে গেছেন।”
মিঃ বেকার উদ্বিগ্ন মুখে কহিলেন, “বুঝেছি সব। তবু আসুন, বাড়িটা একবার দেখে আসি ?”
মিঃ বাসু যদিও মিঃ বেকারের কথা সম্যক উপলব্ধি করিতে পারিলেন না, তবুও তাহার পশ্চাতে স্বর্ণ-ভিলার দ্বারদেশে উপস্থিত হইলেন। :

